
မူဝါဒရေးရာအနှစ်ချုပ်

မြန်မာနိုင်ငံ သစ်တောစီမံအုပ်ချုပ်မှု အခြေအနေကို ဆန်းစစ်ခြင်း
အဓိကစိန်ခေါ်မှုများကို ဖော်ထုတ်ခြင်း နှင့် စီမံအုပ်ချုပ်မှုအားကောင်းလာစေရန် 
အကောင်အထည်ဖော်ဆောင်ရွက်ခြင်း



အကျဉ်းချုပ်

မြန်မာနိုင်ငံ၏ သဘာဝတောများဆုံးရှုံးနေခြင်းသည် သန်းပေါင်းများစွာသောပြည်သူလူထု၏ အသက်၊အိုးအိမ်များ ထိခိုက်ပျက်စီးမှုကို 
ဖြစ်ပေါ်စေပါသည်။ ၎င်းဆုံးရှုံးမှုသည် နိုင်ငံ၏ ကြွယ်ဝနေသော ဇီဝမျိုးစုံမျိုးကွဲများကို သေကြေပျက်စီးစေပြီး နိုင်ငံ၏စီးပွားရေးကိုပါ 
ကျဆင်းစေပါသည်။ ၎င်းသစ်တောများ ဆုံးရှုံးမှုကိုဖြစ်ပေါ်စေသည့် အဓိကအကြောင်းရင်းမှာ သစ်တောစီမံအုပ်ချုပ်မှု အားနည်းခြင်း 
ကြောင့်ဖြစ်သည်။ RECOFTC- လူ နှင့် သစ်တောများဗဟိုဌာနသည် အရပ်ဖက်လူမှုအဖွဲ့အစည်းများနှင့် ပူးပေါင်းပြီး ဥရောပသမဂ္ဂ၏ 
ရပုံငွေထောကပ့်မှုံဖြင့်မြနမ်ာနုငိင်သံစ်တောကဏ္ဍတွင်သစ်တောများစမီအံပုခ်ျုပရ်ာမှ ကြုံတွေ့နေရမည့်အခကအ်ခဲများ နငှ့်ရရှိနုင်ိသော 
အခွင့်အလမ်းများကို ကောင်းမွန်စွာနားလည်သဘောပေါက်ရန် ရှာဖွေဖော်ထုတ်နိုင်ရန် မဲခေါင်သစ်တောများအတွက်ဒေသခံ 
တို့၏အသံ - Voices for Mekong Forests (V4MF) စီမံကိန်းကို အကောင်အထည်ဖော်ဆောင်ရွက်နေပါသည်။ ၎င်းစီမံကိန်း 
ဆောင်ရွက်ရာတွင် အစိုးရမဟုတ်သော အဖွဲ့အစည်းများ (Non-State Actors-NSAs)ကို စွမ်းဆောင်ရည်မြှင့်တင်ခြင်းအားဖြင့်
အကောင်အထည်ဖော် ဆောင်ရွက်နေပါသည်။ ဤစာစုသည် ၂၀၁၇ ခုနှစ် နှောင်းပိုင်းနှင့် ၂၀၁၈ အစောပိုင်း၌ဆောင်ရွက်ခဲ့သော 
သစ်တောအုပ်ချုပ်မှုဆန်းစစ်ချက်၏ ရလဒ်အကျုဉ်းချုပ်ကို စုစည်းဖော်ပြထားခြင်းဖြစ်ပြီး ဖော်ထုတ်ခဲ့သည့် ပြဿနာရပ်များကို 
ကိုင်တွယ်ဖြေရှင်းဆောင်ရွက်ရန် အဆိုပြုတင်ပြခြင်းလည်းဖြစ်ပါသည်။ ဤစာစုပြုစုရန်မေးမြန်းရာတွင် ပါဝင်သည့် အစိုးရအဖွဲ့များ၊ 
အရပ်ဖက်လူမှုအဖွဲ့အစည်းများ နှင့် ဒေသခံကိုယ်စားလှယ်များသည် သစ်တောအုပ်ချုပ်မှုနယ်ပယ်မျိုးစုံတွင် စိန်ခေါ်မှုများ 
တစ်နိုင်ငံလုံး ပျံ့နှံ့နေသည်ကို သိရှိခံစားခဲ့ကြရသည်။ ခိုင်မာသည့် မူဝါဒ နှင့် ဥပဒေများသည် အခြေခံအုတ်မြစ်ဖြစ်သကဲ့သို့ 
ခိုင်မာသည့်မူဝါဒနှင့် ဥပဒေများကို စနစ်တကျအကောင်အထည်ဖော်ဆောင်ရွက်ခြင်း၊ ဥပဒေသက်ရောက်စေခြင်းနှင့် 
လေးစားလိုက်နာခြင်းဖြင့် ၎င်းပြဿနာများကို လျော့ကျမည်ဟုလည်း ယူဆထားခဲ့ကြပါသည်။  ယခုအကြံပြုချက်များတွင် သစ်တောစီမံ 
အုပ်ချုပ်မှုကြီးကြပ်ရေးစနစ် (Forest Governance Monitoring System) တစ်ခု ဖန်တီးရန်ဟူသည့် အချက်ကိုထည့်သွင်းထားပါသည်။ 
ထို့အပြင် အရပ်ဖက်လူမှုအဖွဲ့အစည်းများအား နည်းပညာနှင့် လုပ်ငန်းလည်ပတ်မှုဆိုင်ရာ  ဗဟုသုတနှင့်  ကျွမ်းကျင်မှုများကိုမြှင့်တင် 
နိုင်မည့် အစီအစဉ်ကိုလည်း အဆိုပြုထားပါသည်။ စီမံကိန်းမိတ်ဖက်အဖွဲ့အစည်းများသည် ဖော်ထုတ်တွေ့ရှိခဲ့သည့် စိန်ခေါ်မှုများ 
နှင့် အခွင့်အလမ်းများကို အကောင်အထည်ဖော်ဆောင်ရွက်ရာတွင် အစိုးရမဟုတ်သည့်အဖွဲ့အစည်းများ(NSAs)အပါအ၀င် 
အမျိုးမျိုးသော ဆက်စပ်ပတ်သက်သူများနှင့် ပူးပေါင်းအကောင်အထည်ဖော်ဆောင်ရွက်မည်ဖြစ်ပါသည်။ 

မြန်မာ့သစ်တောကဏ္ဍ

မြန်မာ့သစ်တော၏ဇီဝမျိုးစုံမျိုးကွဲများကြွယ်ဝမှုသည် နိုင်ငံ၏လူဦးရေ ၃၆ သန်း (သို့) နိုင်ငံ့လူဦးရေ၏ ၇၀ ရာခိုင်နှုန်းခန့်ရှိသော 
ကျေးလက်နေပြည်သူများ၏ အသက်မွေးဝမ်းကျောင်းကို ထောက်ပံ့ပေးနေပါသည်။ သို့တည်းမဟုတ်  နိုင်ငံတော်စီးပွားရေးအတွက် 
ကူညီထောက်ပံ့ပေးရုံသာမက ပတ်ဝန်းကျင်ဝန်ဆောင်မှုများအတွက်လည်း တန်ဖိုးမဖြတ်နိုင်သော အကျိုးကျေးဇူးများကို ထောက်ပံ့
ပေးနေပါသည်။
သို့သော် ပုံတွင်ဖော်ပြထားသည့်အတိုင်း ၁၉၉၀ ခုနှစ် မှ ၂၀၁၅ အတွင်း နှစ်စဉ် သစ်တောပြုန်းတီးမှုနှုန်း ၄၀၀,၀၀၀ ဟက်တာ 
အထိရှိရာ ကုန်းမြေ၏သစ်တောဖုံးလွှမ်းမှု ၅၈% မှ ၄၄% အထိ သိသိသာသာ ထိုးကျလာသည်ကို တွေ့ရှိရပါသည်။ 

သစ်တောပြုန်တီးမှုကို ဖြစ်ပေါ်စေသည့် အကြီးမားဆုံးသော အကြောင်းရင်းများသည် စိုက်ပျိုးရေးမြေချဲ့ထွင်ခြင်း၊ သတ္တုတွင်း 
တူးဖော်ခြင်း၊ ရေကာတာတည်ဆောက်ခြင်း နှင့် အခြေခံအဆောက်အဦးများတိုး ချဲ့ဆောက်လုပ်ခြင်းတို့ဖြစ်သည်။ တရားမ၀င်သစ်များ 
ထုတ်ယူခြင်း၊ သစ်တောစီမံအုပ်ချုပ်မှုအားနည်းခြင်း၊ သစ်အလွန်အကျွံထုတ်ယူခြင်း၊ ထင်းလောင်စာများထုတ်ယူခြင်းနှင့် ရွှေ့ပြောင်း                   
တောင်ယာစိုက်ပျိုးခြင်းတို့သည်လည်း သစ်တောအတန်းအစားကျခြင်း၏ဆက်စပ်သော ပြဿာနာများဖြစ်သည်။  အဆိုပါ 
ပြသာနာများဖြစ်ပေါ်စေသည့် အကြောင်းအရာများအားလုံးသည် အုပ်ချုပ်မှုစနစ် အားနည်းခြင်းမှ အရင်းခံလာသည်။ 

အုပ်ချုပ်မှုစနစ်အားနည်းခြင်းသည် သစ်တောပြုန်းတီးမှုနှင့်သစ်တောအတန်းအစားကျဆင်းမှုကို သက်ရောက်စေသည်။ ဥပမာ 
- ပွင့်လင်းမြင်သာမှုမရှိသည့် အထူးစီးပွားရေးဇုန်တစ်ခု (သို့) သတ္တုတွင်းတစ်ခုကို လုပ်ပိုင်ခွင့်၊ တူးဖော်ခွင့်ပေးသောအခါ 
အကျင့်ပြတ်ခြစားမှုအတွက် အခွင့်အရေးတစ်ခု ဖန်တီးပေးသကဲ့သို့ဖြစ်နေပါသည်။ ထို့အပြင် တိုင်းပြည်၏  နေရာအတော်များများတွင် 
ဖြစ်ပေါ်လျက်ရှိသည့် ပဋိပက္ခသည် သစ်တောစီမံအုပ်ချုပ်မှုပြဿာနာကို ပိုမိုဆိုးဝါးစေသည်။

ယခုတက်လာသည့် အစိုးရသစ်သည် ၎င်းပြဿနာများကို ဖြေရှင်းရန် ၂၀၁၆ ခုနှစ် မှ၂၀၁၇ ခုနှစ် အတွင်း တစ်နှစ်တာ 
သစ်ထုတ်လုပ်မှုကို ယာယီရပ်ဆိုင်းထားခြင်း၊ ၂၀၁၄ မှစ၍ နိုင်ငံခြားသို့ သစ်အလုံးလိုက်တင်ပို့ခြင်းအားပိတ်ပင်ခြင်း၊ အစိုးရပိုင် 
မြန်မာ့သစ်လုပ်ငန်းကိုလည် ပြန်လည်ဖွဲ့စည်းခြင်း စသည်တို့ကို ပြုလုပ်ခဲ့ပါသည်။ သစ်တောစီမံအုပ်ချုပ်မှု ပိုမိုအားကောင်းလာရန် 
ပြည်တွင်းနှင့် ပြည်ပနိုင်ငံတို့၏ ကြိုးပမ်းဆောင်ရွက်ချက်များတွင် ဥရောပသမဂ္ဂ၏ တရားဝင်သစ်တောထွက်ပစ္စည်းများဥပဒေ နှင့် 
အညီကူးသန်းရောင်းဝယ်ဖွံ့ဖြိုးရေးဆိုင်ရာ ကောင်းမွန်သောသစ်တောစီမံအုပ်ချုပ်လုပ်ကိုင်မှုတိုးမြှင့်ဆောင်ရွက်ခြင်း (Forest Law 
Enforcement Governance & Trade - FLEGT) နှင့် ၎င်း၏ နှစ်နိုင်ငံမိတ်ဖက်သဘောတူ သစ်ကုန်သွယ်ရေးစာချုပ် (VPA- Voluntary 

ပုံ (၁)-  ပြောင်းလဲနေသော မြန်မာ 
နိုင်ငံသစ်တောဖုံးလွှမ်းမှုရာခိုင်နှုန်း 
(၁၉၉၀-၂၀၁၅)

Parnership Agreement – VPA) ၊ ကုလသမဂ္ဂ၏ အစီအစဉ်ဖြစ်သည့် သစ်တောပြုန်းတီးခြင်းနှင့် သစ်တောအတန်း အစားကျဆင်း 
ခြင်းကြောင့်ဖြစ်ပေါ်လာသော ကာဗွန်ထုတ်လွှတ်မှုကို လျှော့ချခြင်း (Reducing Emissions from Deforestration and Forest 
Degradation -REDD+) အစီစဉ်၊ သယံဇာတတူးဖော်ထုတ်လုပ်မှုများပွင့်လင်းမြင်သာမှုဖော်ဆောင်ရေး (Extractive Industries 
Transparency Initiatives – EITI) အဖွဲ့နှင့် ဆွစ်ဇာလန်နိုင်ငံ ဘန်းတက္ကသိုလ်၏ ဖွံဖြိုးတိုးတက်ရေးနှင့် သဘာဝပတ်ဝန်ကျင် 
ဗဟိုဌာနကဆောင်ရွက်နေသည့် မြန်မာနိုင်ငံအမျိုးသားမြေပုံစနစ် (OneMap Initiative) စသည်တို့ ပါဝင်ပါသည်။

မြန်မာနိုင်ငံသစ်တောစီမံအုပ်ချုပ်မှုကို ဆန်းစစ်ခြင်း

RECOFTC- လူ နှင့် သစ်တောများဗဟိုဌာနသည် သဘာဝအတွက်ကမ္ဘာ့ရံပုံငွေအဖွဲ့ (WWF)နှင့် ၊ မြန်မာ့ပတ်ဝန်းကျင် ပြန်လည် 
တည်ထောင်ရေးအသင်း ( MERN) တို့ ပူးပေါင်း၍ မြန်မာနိုင်ငံအပါအ၀င် မဲခေါင်မြစ်ဝှမ်းဒေသအတွင်း သစ်တောစီမံ အုပ်ချုပ်မှု ဆန်းစစ် 
ချက်တစ်ခုပြုလုပ်ခဲ့ပါသည်။ ၎င်းဆန်းစစ်ချက်သည်  သစ်တောစီမံအုပ်ချုပ်မှု ပိုမိုအားကောင်းစေရန် ကြုံတွေ့နိုင်မည့်အခက်အခဲများ 
နှင့် ရရှိနိုင်သည့်အခွင့်အလမ်းများကို ပိုမိုနားလည်သဘောပေါက်ရန် ရည်ရွယ်၍ ပြုလုပ်ခဲ့ ခြင်းဖြစ်သည်။ အဆိုပါ ဆန်းစစ်ချက်သည် 
ဥပရောပသမဂ္ဂ၏ ရံပုံငွေထောက်ပံ့မှုဖြင့် လက်ရှိဆောင်ရွက်နေသည့် မဲခေါင်သစ်တောများအတွက်ဒေသခံတို့၏အသံ စီမံက်ိန်း၏ 
အစိတ်အပိုင်းတစ်ခုအဖြစ် ဆောင်ရွက်ခဲ့ခြင်းဖြစ်သည်။ ဤတွေ့ရှိချက်များကိုအခြေခံ၍ပြဿနာရပ်များကိုပြန်လည်ဖြေရှင်းနိုင်မည့် 
အစီအစဉ်တစ်ခုကို ဆောင်ရွက်သွားရန် စီမံကိန်းများမှ စီစဉ်လျက်ရှိပါသည်။ 

ဆန်းစစ်မှုပြုလုပ်ရာတွင် သစ်တောစီမံအုပ်ချုပ်မှုကြီးကြပ်ဆန်းစစ်သည့်မူဘောင် ( PROFOR) ကို  အခြေခံ၍ WWF အဖွဲ့မှ 
ပုံဖော်တည်ဆောက်သည့်  Enabling Environement Assessment Tool (EETA) ကို အသုံးပြုထားပါသည်။ ဤမူဘောင်သည် 
ညွှန်ပြချက်တစ်ခုချင်းစီကို အစီအစဉ်အလိုက် ဆန်းစစ်ခြင်းဖြစ်ပြီး၊ စီမံအုပ်ချုပ်ရာတွင် ထည့်သွင်းစဉ်းစားရမည့်အချက် (၆) ချက် နှင့် 
အုပ်ချုပ်မှုမဏ္ဍိုင်သုံးရပ် တို့ဖြင့် ခွဲခြားဖော်ပြထားပါသည်။ (ပုံ ၂)

ရှေးဦးစွာ ဆန်းစစ်သူများအဖွဲ့သည် ဆန်းစစ်ရာတွင်အသုံးပြုသည့်  အညွန်းများကို နိုင်ငံအခြေအနေ၊ ဒေသအခြေအနေနှင့် 
ကိုက်ညီအောင် ပြင်ဆင်သတ်မှတ်ခဲ့ပြီး  အထူးသဖြင့် လက်ရှိဆောင်ရွက်နေသည့်  FLEGT နှင့် REDD+ လုပ်ငန်းစဉ်များ၏ 
တိုးတက်မှုများနှင့် ချိန်ထိုးသတ်မှတ်ခဲ့ကြသည်။  ၎င်းနောက် ကဏ္ဍပေါင်းစုံမှ ဆက်စပ်ပတ်သက်သူများအားလုံး၏ အကြံညဏ်ရယူ၍  

ပုံ (၂)- သစ်တောစီမံအုပ်ချု ပ်ပုံကို 
ဆန်းစစ်ခြင်းနှင့် အခြေအနေကို 
စိစစ်ခြင်းမူဘောင်

ဆန်းစစ်ချက်ကို ဆောင်ရွက်ခဲ့သည်။ အဆိုပါဆက်စပ်ပတ်သက်သူများမှာ သစ်တောဦစီးဌာန၊  စိုက်ပျိုးရေးဦးစီးဌာန၊ သတ္တုတွင်း 
ဦးစီးဌာန၊ ရဲတပ်ဖွဲ့ စသည့် အစိုးရဌာနများမှ တာဝန်ရှိသူများ၊  မြန်မာနိုင်ငံအောက်ပိုင်းတနသာင်္ရီတိုင်း ဒေါနတောင်တန်းဒေသ 
အဆင့် နှင့် နိုင်ငံတော်အဆင့် တက်ကြွစွာပါဝင်လှုပ်ရှားသော အရပ်ဖက်လူမှုအဖွဲ့အစည်းများ၊  ပညာရေးဆိုင်ရာ အဖွဲ့အစည်းများ၊ 
ဒေသခံကိုယ်စားလှယ်များ နှင့်  ဒေသခံတရားရေးအဖွဲ့တို့ပါဝင်ပါသည်။

သစ်တောစီမံအုပ်ချုပ်ပုံနှင့် ဆက်စပ်ရှိသော သင်းဖွဲ့ဆိုင်ရာမူဘောင်များ၊ ဥပဒေမူဝါဒများ၊ အကောင်ထည်ဖော်ဆောင်ရွက်မည့်
စီမံချက်အမျိုးမျိုးတို့ကို အားကောင်လာစေရန် အဆိုပါတက်ရောက်သူများထံမှ ထင်မြင်ယူဆချက်များအား တောင်းခံခဲ့ပါသည်။ 
အကြံဥာဏ်တောင်းခံရာတွင် ၁ မှ  ၅ အထိ အရည်အချင်းသတ်မှတ်ထားရာ (၁) သည် လုံးဝမရသေးသည့်အနေအထားတွင်ရှိခြင်း၊
(၂) သည် အားနည်းချက်ရှိနေသေးခြင်း၊ (၃) သည် အသင့်အတင့်သာခြင်း၊ (၄) သည် ကောင်းမွန်သည့်အနေအထားရှိခြင်း ၊ (၅) 
သည် အကောင်းဆုံးဆောင်ရွက်ထားသည့် အခြေအနေနှင့် နီးကပ်စွာရှိနေခြင်းဟူ၍ သတ်မှတ်ပေးခဲ့ကြသည်။  အရည်သွေးပိုင်းဆန်း
စစ်သည့်အကြံညဏ်များလည်း ရရှိခဲ့ပါသည်။ 

ဤနည်းအားဖြင့် သက်ဆိုင်ရာအဖွဲ့အစည်းများ၏ စွမ်းဆောင်ရည်မြှင့်တင်ရန် လိုအပ်ချက်များကို ဆန်းစစ်နိုင်ခဲ့ပါသည်။ ၎င်းဆန်းစစ် 
ချက်များကို အခြေခံ၍ အရပ်ဖက်အဖွဲ့အစည်းပါဝင်သော အစိုးရအဖွဲ့မဟုတ်သည့်အဖွဲ့အစည်း (NSAs) များ၏ စွမ်းဆောင်ရည်မြှင့်တင် 
ခြင်းအစီအစဉ်ဆောင်ရွက်ရာတွင် အသုံးပြုနေပါသည်။

အချက်အလက်များကောက်ယူဆန်းစစ်သုသေသနပြုလုပ်ရာတွင်  လူ ၂၅၀ ကျော် ပါဝင်ခဲ့သည်။ အများသဘောကိုအခြေခံပြီး 
အားလုံးပါဝင်သောဖြစ်စဉ်ကို အလေးထားပြီးဆောင်ရွက်ခဲ့သည်။ ၎င်းသို့လုပ်ဆောင်ခြင်းသည် အပြန်အလှန်နားလည်မှုပေးနိုင်သည့်  
ပတ်ဝန်းကျင်အနေအထားတစ်ခုကို ဖန်တီးနိုင်ရန် ရည်ရွယ်ခဲ့ပါသည်။ ထို့အပြင် နောက်ဆက်တွဲ စွမ်းဆောင်ရည်မြှင့်တင်ခြင်း 
အစီစဉ်တွင် ဆက်စပ်ပတ်သက်သူများ ပူးပေါင်းပါဝင်ရေးသေချာစေရန်လည်း ရည်ရွယ်ခဲ့သည်။ 

ရလဒ်များ

မဏ္ဍိုင်များမှ တဆင့် အထွေထွေတွေ့ရှိချက်များ

မြန်မာ့သစ်တောစီမံအုပ်ချုပ်ရာတွင် စိန်ခေါ်မှုများစွာနှင့်ကြုံတွေ့နေရသည်ကို သဘောတူညီသကဲ့သို့ ၎င်းအခက်အခဲများကို 
ပြန်လည်ဖြေရှင်းဖို့ အခွင့်အအလမ်းများစွာရှိသည်ကိုလည်း တက်ရာက်သူအားလုံးက လက်ခံသည်။

မဏ္ဍိုင် နံပါတ် (၃) ဖြစ်သည့် “ဥပဒေကို အကောင်အထည်ဖော်ခြင်း၊ သက်ရောက်မှုရှိခြင်း၊ လေးစားလိုက် နာခြင်း” ဟူသော အချက်သည် 
နိုင်ငံတော်အဆင့်တွင် သာမက ဒေသအဆင့်တွင်ပါ အကြီးမားဆုံးသောစိန်ခေါ်မှုတစ်ရပ်ဖြစ်သည်ဟု လေ့လာတွေ့ရှိရပါသည်။ 
မဏ္ဍိုင်နံပါတ် (၁)ဖြစ်သည့် “မူဝါဒ၊ ဥပဒေ၊ နည်းဥပဒေ၊ အဖွဲ့အစည်း ဆိုင်ရာမူဘောင်” သည် ပိုမိုမြင့်မားသောအမှတ်များရရှိပြီး မဏ္ဍိုင် 
နံပါတ် (၂) ဖြစ်သည့် “စီမံချက်ချမှတ်ခြင်း နှင့် ဆုံးဖြတ်ချက်မှတ်ခြင်း” သည် အနည်းငယ်ပိုကောင်းနေသေးသည်ကို တွေ့ရှိခဲ့ပါသည်။  
(ပုံ ၃ ကြည့်ရန်)
ယေဘုယျအားဖြင့် ကောင်းမွန်သောသစ်တောစီမံအုပ်ချုပ်ပုံတစ်ခုရှိနေသည်ကို တွေ့ရှိရပြီး အကောင်အထည်ဖော်ဆောင်ရွက် 

ပုံ (၃) အုပ်ချု ပ်မှု မဏ္ဍိုင် (၃) ခုအား ဒေသအဆင့်နှင့် 
အမျိုးသားအဆင့်တွင် အမှတ်စဉ်ပေးခြင်း

မဏ္ဍိုင် ၁

မူဝါဒ၊ ဥပဒေရေးရာ၊ အ
ဖွဲ့ 

အစည်းဆိုင်ရာ မူဘောင်

မဏ္ဍိုင် ၂

စီမံချက်ရေးစွဲခြင်းနှင့် ဆုံးဖြတ် 

ချက်ချမှတ်ခြင်းဖြစ်စဉ်
မဏ္ဍိုင် ၃

အကောင်အထည်ဖော်ခြင်း၊ 

ဥပဒေသက်မှုရှိခြင်း၊ဥပဒေ

လေးစားလ
ိုက်နာခြင်း

နေသောအဆင့်မှာ အားနည်းနေသည်ကိုတွေ့ရှိရပါသည်။ ဤစာစုသည် ယခင်ကပြုလုပ်ခဲ့သည့် သုတေသနက များစွာအထောက် 
အကူပြုပါသည်။၅

 
မဏ္ဍိုင် (၁)။	 ။ မူဝါဒ၊ ဥပဒေ နှင့် အဖွဲ့အစည်းဆိုင်ရာမူဘောင်

မဏ္ဍိုင် (၁) အတွင်းတွင် သိသာသော  ကြွဲပားမှုများရှိနေပါသည်။ မူဝါဒနှင့် ဥပဒေ ပိုင်းတွင် အမှတ်များပြီး ကျန်အပိုင်းဖြစ်သည့် 
ကဏ္ဍအသီးသီးမှ မူဝါဒရေးရာများ  လိုက်လျောညီထွေမှုရှိခြင်း နှင့် ငွေကြေး ဆိုင်ရာမက်လုံးရရှိခြင်း၊ စီးပွားရေးဆိုင်ရာနည်းဗျူဟာ နှင့် 
အကျိုးအမြတ်ခွေဲဝခြင်း စသည့်အပိုင်းများတွင် အမှတ်ပေးမှုနည်းနေသည် ကို ပုံ (၄) တွင် ဖော်ပြထားသည့်အတိုင်း တွေ့ရှိရပါသည်။
  

မူဝါဒနှင့် ဥပဒေ 
မကြာသေးမီကပြဌာန်းသည့် ဥပဒေများအပါဝင် ပြည့်စုံသောဥပဒေပြဌာန်းထားခြင်း - ပါဝင်တက်ရောက်သူများသည် 
အမျိုးသားမြေအသုံးချမှုမူဝါဒ (၂၀၁၆) ကိုရည်ညွှန်း၍ ဥပဒေမူဘောင်တစ်ခုရှိပြီးဖြစ်သည်ဟု သတ်မှတ်ခဲ့ကြပါသည်။ အဆိုပါ 
ဥပဒေများထဲမှ အသစ်ပြန်လည်ပြင်ဆင်ထားသော အစုအဖွဲ့ပိုင်သစ်တောလုပ်ငန်းညွှန်ကြားချက်(၂၀၁၆)၊ သစ်တောမူဝါဒ(၁၉၉၅) နှင့် 
သစ်တောဥပဒေ (၂၀၁၈) တို့အပါအဝင်ဖြစ်ပါသည်။ အကောင်အထည်ဖော်ဆောင်မှု လမ်းညွှန်ချက်များတွင်  ထိခိုက်မှုအနည်းဆုံး 
သစ်ထုတ်လုပ်ခြင်းဆိုင်ရာ  စံလုပ်ထုံးလုပ်နည်းလမ်းညွှန်များ နှင့် အမျိုးသားသစ်ထုတ်ခြင်းလုပ်ငန်းဆိုင်ရာ စည်းကမ်းသတ်မှတ်ချက် 
များနည်းစနစ်တို့  ပါဝင်သည်။  

ကဏ္ဍအလိုက် မူဝါဒရေးရာ လိုက်လျောညီထွေမှုရှိခြင်း 
ပူးပေါင်းဆောင်ရွက်မှု အားနည်းခြင်း  - ယခုမဏ္ဍိုင်တွင် ဖြစ်ပေါ်နေသောပြဿနာရပ်တစ်ခုမှာ ကဏ္ဍများအကြား ဥပဒေရေးရာနှင့် 
စပ်လျဉ်း၍ ပူးပေါင်းဆောင်ရွက်မှုအားနည်းနေခြင်းဖြစ်သည်။ ၎င်းအခြေအနေသည် ဖွဲ့စည်းမှုမူဘောင်အားနည်းခြင်းထက် 
သယံဇာတများလျော့နည်း ပျောက်ကွယ်ခြင်းကို ပိုမိုဖြစ်ပေါ်စေသည်။ 

ပုံ (၄) မဏ္ဍိုင်-၁ ၏ 
အစိတ်အပိုင်းတစ်ခုစီကို 
ပျှမ်းမျှအမှတ်ပေးခြင်း

အဖွဲ့အစည်းဆိုင်ရာ မူဘောင်
အားကောင်းသောအဖွဲ့အစည်းဆိုင်ရာမူဘောင်ရှိခြင်း - အဖွဲ့အစည်းဆိုင်ရာမူဘောင်သည်    အတော်အသင့် အားကောင်းသည် 
ဟုဆိုနိုင်သည်။ အမျိုးသားအဆင့် အစုအဖွဲ့ပိုင်သစ်တောလုပ်ငန်းအဖွဲ့နှင့် အစုအဖွဲ့ပိုင်လုပ်ငန်း ဌာနစိတ်တို့သည် လုပ်ပိုင်ခွင့်ရှိသော 
ဆက်စပ်ပတ်သက်သူ အားလုံးပါဝင်သည့်အဖွဲ့များဖြစ်ပြီး ပူးပေါင်းဆောင်ရွက်မှုအားနည်းခြင်း ကိစ္စရပ်ကို ဖြေရှင်းရန် အင်အားတစ်ခု 
လည်း ဖြစ်ပါသည်။ 

လူနည်းစုများ၏ရပိုင်ခွင့်များနှင့် ပြည်ပရောင်းဝယ်ဖောက်ကားမှုအတွက် စည်းမျဉ်းစည်းကမ်းများ ပိုမိုလိုအပ်ခြင်း - 
မကြာသေးမီက နှစ်များတွင် ဥပဒေပိုင်းဆိုင်ရာ၌ အကောင်းဘက်သို့ တိုးတက်မှုများ ရှိနေသော်လည်း ပိုမိုတိုးတက်ရန် လိုအပ်သော 
နေရာများ ရှိနေသေးသည်ကို တွေ့ရှိခဲ့သည်။ ဥပမာ - လူနည်းစုများနှင့် အဖယ်ကြဉ်ခံလူအုပ်စုများ၏  လိုအပ်ချက်များကို 
ဖြေရှင်းပေးနိုင်ရန်နှင့် တရားမဝင် သစ်ကုန်သွယ်မှုကို ပြန်လည်ပြင်ဆင်နိုင်ရန် တရုတ်ကဲ့သို့ ကုန်သွယ်ရေး မိတ်ဖက်နိုင်ငံများ နှင့် 
တွဲဖက်လုပ်ကိုင်ရန် တို့ဖြစ်သည်။ 

ငွေကြေးအကျိုးအမြတ်ရရှိခြင်း၊ စီးပွားရေး နည်းဗျူဟာနှင့် အကျိုးအမြတ်ခွဲဝေခြင်း

အကျိုးအမြတ်ခွဲဝေမှုဆိုင်ရာမူဘောင်ဖွံ့ဖြိုးတိုးတက်လာခြင်း - အချို့ဥပဒေပြဌာန်းချက်များသည် ငွေကြေးအကျိုးအမြတ် 
ရရှိမှုများ၊ စီးပွားရေးနည်းဗျူဟာများနှင့် အကျိုးအမြတ်ခွဲဝေမှုများတွင် အဟန့်အတားဖြစ်စေနိုင်သည်ကိုတွေ့ရှိသဖြင့် 
၎င်းသည်စိုးရိမ်စရာဖြစ်လာပါသည်။ သို့သော် အစုအဖွဲ့ပိုင်သစ်တောလုပ်ငန်းကို တပိုင်တနိုင်အဆင့်မှ အသက်မွေးဝမ်းကျောင်း 
ဖွံ့ဖြိုးတိုးတက်မှုသို့ ဦးတည်နိုင်ရန် ပြန်လည်ပြင်ဆင်ထားသော အစုအဖွဲ့ပိုင်သစ်တောလုပ်ငန်းညွန်ကြားချက်ကို ရည်ညွှန်းပြီး 
အကောင်းဘက်သို့ ဦးတည်၍  တိုးတက်မှုရှိနေသည်ဟုလည်း မှတ်ချက်ပြုကြပါသည်။ ပတ်ဝန်းကျင် နှင့် လူမှုရေးဆိုင်ရာ 
သက်ရောက်မှုအပေါ် အကဲဖြတ်ဆန်းစစ်မှုဆိုင်ရာ တန်ဖိုးများကို အသိအမှတ်ပြုလာကြသော်လည်း တရားဥပဒေမူဘောင်အတွင်း 
ထည့်သွင်းကျင့်သုံးရန် လိုအပ်နေပါသေးသည်။ သစ်တောစီမံအုပ်ချုပ်မှုမှရှိသော ဝင်ငွေကို အကျိုးအမြတ်ခွဲဝေရန် တရားဝင်ဥပဒေ 
ပြဌာန်းမှုလည်းမရှိသေးချေ။

မဏ္ဍိုင် ၂ -အစီအစဉ်ရေးဆွဲခြင်းနှင့် ဆုံးဖြတ်ချက် ချမှတ်ခြင်း လုပ်ငန်းစဉ်  
မဏ္ဍိုင် ၂ အောက်တွင် အမှတ် အနည်းဆုံး အပိုင်းမှာ “ပွင့်လင်းမြင်သာမှု နှင့် တာဝန်ယူမှု တာဝန်ခံမှု” ဖြစ် ပြီး အမှတ်အများဆုံးမှာ 
“မူဝါဒ၊ ဥပဒေနှင့် ဘက်မလိုက်သော ဆုံးဖြတ်ချက်ချမှု” ဖြစ်သည်။ မကြာသေးမီကနှစ်များတွင် သိသိသာသာ တိုးတက်မှုများရှိခဲ့ပြီး 
ဖြစ်သော်လည်း  လုပ်ဆောင်ရန် ကျန်ရှိနေသေးသည်ဟု  သတ်မှတ်ထားကြပါသည်။ 

ဆက်စပ်ပတ်သက်သူများ ပါဝင်ခြင်း
အကြံပြုတုံ့ပြန်ပြောဆိုမှု ပေးနိုင်သောအခြေအနေမရှိခြင်း - ဆုံးဖြတ်ချက် ချသူများမှ သတင်းအချက်အလက်များမျှဝေရာတွင် 
ဆက်စပ်ပတ်သက်သူများ အနေဖြင့်  အကြံပြုတုံ့ပြန်ပြောဆိုနိုင်သည့် ယန္တယားမရှိကြောင်း ပါဝင်တက်ရောက် သူများက ပြောခဲ့သည်။  

ပွင့်လင်းမြင်သာမှု နှင့် တာဝန်ယူမှု၊ တာဝန်ခံမှု
မကြာသေးမီက ပွင့်လင်းမြင်သာမှု တိုးတက်လာခြင်း - ဆုံးဖြတ်ချက်ချရာတွင် အစိုးရအဖွဲ့အစည်းများသည် နိုင်ငံရေးဆိုင်ရာ 
ဝင်ရောက်စွက်ဖက်မှုများ အနည်းငယ်ရှိပြီး ဥပဒေ ပိုင်းဆိုင်ရာ ဆောင်ရွက်မှုများမှာ ပွင့်လင်းမြင်သာရှိနေသည်ကို တွေ့ရှိခဲ့ရပါသည်။ 
၎င်း ဥပဒေပိုင်းဆိုင်ရာများဖွံ့ဖြိုးတိုးတက်မှုကို ဆက်လက်အလေးပေးကြရန်နှင့်  ရေရှည်တည်တံ့မှုရှိရန် လိုအပ်ကြောင်း အလေးပေး 
ဆွေးနွေးကြပါသည်။ 

ပုဂ္ဂလိက ကဏ္ဍများအထူးအခွင့်အရေးပေးရာတွင် ပွင့်လင်းမြင်သာမှုမရှိခြင်း။ 
အထူးသတိပြုစရာတစ်ခုမှာ ပုဂ္ဂလိကကုမ္ပဏီများကို သစ်တောဆိုင်ရာ လုပ်ပိုင်ခွင့်များပေးအပ်ရာတွင် ပွင့်လင်းမြင်သာမှုမရှိခြင်းဖြစ်
သည်။ အစိုးရဌာနနှင့် ဒေသခံပြည်သူများအကြားတွင်လည်း သတင်းအချက်အလက်ရရှိမှု အလွန်အားနည်းသည်ကို တွေ့ရပါသည်။  
ပြဿနာများ ပြန်လည်ဖြေရှင်းဖို့ ဖော်ထုတ်သည့်အခါ တာဝန်ခံမှုမရှိခြင်းသည်လည်း ပြဿများကို ပိုမိုဆိုးရွားစေပါသည်။

မူဝါဒ၊ ဥပဒေနှင့် ဘက်မလိုက်သော ဆုံးဖြတ်ချက်ချခြင်း
ဒေသန္တရဆုံးဖြတ်ချက်ချခြင်းခိုင်မာသော်လည်း ကျေးရွာရပိုင်ခွင့်များအပေါ်စိုးရိမ်မှုရှိခြင်း - အခြားသတိပြုစရာ ကိစ္စတစ်ခုမှာ 
အမျိုးသားအဆင့်ထက် ဒေသအဆင့်တွင် ဆုံးဖြတ်ချက်ချမှု ပိုမိုကောင်းမွန်ပြီး ဌာနအချင်းချင်း ပူးပေါင်းဆောင်ရွက်မှုအားကောင်း 
နေသည်ကိုတွေ့ရှိရပါသည်။ သို့သော် ကျေးရွာဒေသခံများကြားတွင် သစ်တောနှင့် မြေယာရပိုင်ခွင့်အပေါ် အငြင်းပွါးမှုများကို အချိန်မှီ 
မျှတစွာ မဖြေရှင်းပေးနိုင်သေးသောကြောင့် ဒေသအနေဖြင့် ၎င်းတို့ရပိုင်ခွင့်များကို ကာကွယ်ရာတွင် စိန်ခေါ်မှုများရှိနေသေးသည်။ 
၎င်းတို့သည် အချို့ဥပဒေများကြားတွင် ဝိရောဓိဖြစ်စရာများရှိနေခြင်း၊ အခြားနေရာများတွင် ကွာဟချက်များရှိနေခြင်း (ဥပမာ 
- မြေလွတ်၊မြေလပ် နှင့် မြေရိုင်းများ စီမံခန့်ခွဲရေး ဥပဒေများ) နှင့် ရှေ့နောက် ကြောင်းကျိုးမညီသော အကောင်အထည်ဖော် 
ဆောင်ရွက်မှုများကြောင့် ဖြစ်သည်။ 

မဏ္ဍိုင် ၃ - အကောင်အထည်ဖော် ဆောင်ရွက်ခြင်း၊ ဥပဒေသက်ရောက်ခြင်း နှင့် လိုက်နာခြင်း

မဏ္ဍိုင် ၃ တွင် ဒေသအဆင့် နှင့် အမျိုးသားအဆင့်တွင် အမှတ်အနည်းငယ်သာရှိပါသည်။ (ပုံ -၆)  အစိတ်အပိုင်း တစ်ခုဖြစ်သော 
“လာဘ်ပေး လာဘ်ယူမှုကို ဖြေရှင်းရန် နည်းလမ်း” သည် အဓိကစိုးရိမ်စရာ တစ်ခုဖြစ်ပါသည်။

ပုံ ၆ - မဏ္ဍိုင် ၃ မှ အစိတ်အပိုင်း 
တစ်ခုစီ၏ ပျမ်းမျှ ရမှတ်များ

ဥပဒေသက်ရောက်မှု
ပြည်သူများအကြားပဋိပက္ခ၏   သက်ရောက်မှုရှိခြင်း - ၁၉၉၀ ပြည့်နှစ်ကတည်းက တနင်္သာရီဒေသတွင် တိုက်ပွဲများ အနည်းငယ် 
ရှိခဲ့ရာ ပြည်သူများ မငြိမ်မသက်ဖြစ်မှုသည် သစ်တောစီမံအုပ်ချုပ်မှုအပေါ် သက်ရောက်မှုများ ရှိနေဆဲဖြစ်သည်။ ဥပမာ - အာဏာသုံး၍ 
အခွန်ကောက်ခြင်းနှင့် မြေယာသ်ိမ်းယူမှုများသည် မပြေလည်မှုများဖြစ်ပေါ်စေပြီး ဒေသခံပြည်သူများကို ကိုယ်ကျိုးရှာသည့် 
ပြည်သူ့စစ်အဖွဲ့များ ဖြစ်ပေါ်လာရန် လှုံ့ဆော်မှုပေးရာရောက်သလို တရားဥပဒေစိုးမိုးမှုကိုလည်း လျော့ကျစေပါသည်။ 

ဒေသခံပြည်သူများ  စောင့်ကြည့်လေလ့ာရာတွင် ဆောင်ရွက်နိုင်သည့်အရင်းအမြစ်အားနည်းခြင်း -  ဒေသအဆင့်တွင် 
အခြားသော စိန်ခေါ်မှုတစ်ခုမှာ ဒေသခံများသည် တရားမဝင်သစ်ထုတ်မှုအားတားမြစ်ရန်ဗဟုသုတအားနည်းခြင်းဖြစ်သည်။                                                                                        
သစ်တောဦးစီးဌာနသည် တရားမဝင်သစ်ထုတ်ခြင်းနှင့် လုပ်ငန်းစဉ်များကို ဆန့်ကျင်သော စောင့်ကြည့်လေ့လာသည့် ဒေသခံများ 
အခြေပြုလုပ်ငန်းများကို အားပေးသည်။ သို့သော် ဒေသခံများသည် ကင်းလှည့်ရန်အတွက် လူအင်အား၊ ငွေအင်အားအလုံအ လောက် 

မရှိသည့်အပြင် သစ်တောဥပဒေများနှင့် ၎င်းဥပဒေများအား သစ်တောလုပ်ငန်းများတွင် မည်သို့အသုံးချသည်ကို ကောင်းစွာနားလည်ရန် 
လိုအပ်နေသေးသည်။ ဆင်းရဲချို့တဲ့မှုကြောင့် ဒေသခံပြည်သူများသည် တနိုင်တပိုင် စိုက်ပျိုးရေးလုပ်ငန်းလုပ်ဆောင်ရန် 
သစ်တောများကို ကျုးကျော်လာကြခြင်းသည်လည်း ပြဿနာများကို ပိုမိုကြီးထွားစေပါသည်။ 

အစိုးရဌာန အချင်းချင်း စေ့စပ်ညှိနှိုင်းခြင်းနှင့် ပူးပေါင်းဆောင်ရွက်ခြင်း
အစိုးရဌာနများအကြား ပူးပေါင်းဆောင်ရွက်လိုသည့် စိတ်ဆန္ဒမရှိခြင်း -  ပါဝင်ဆွေးနွေးသူအများအပြားသည် အစိုးရ ဌာနများနှင့် 
ဝန်ကြီးဌာနများသည် အချင်းချင်း တသီးတခြားစီ ရပ်တည်ကြပြီး ပူးပေါင်းဆောင်ရွက်ခြင်းဖြင့် အကျိုးရလဒ်ဖြစ်ထွန်းရန် ခိုင်မာသည့် 
ဆက်သွယ်မှု လည်းမရှိကြောင်း ပြောဆိုခဲ့သည်။ ထိုသို့ဖြစ်ရခြင်းမှာ သမာရိုးကျ အထက်မှ အောက်သို့ ဆုံးဖြတ်ချက်ချပေးခြင်း နှင့် 
၎င်းတို့တရားဝင်လုပ်ပိုင်ခွင့်ထက် ပိုမိုအာဏာသုံးလုပ်ကိုင်ကြခြင်းတို့ကြောင့်ဖြစ်သည်။ 

ပြည်သူများအကြားပဋိပက္ခဖြစ်ခြင်းကြောင့် ပူးပေါင်းဆောင်ရွက်မှု လျော့ကျခြင်း - တနင်္သာရီ ဒေါနတောင်တန်း  ဖြစ်သည့် 
အတွက် သစ်တောဦးစီးဌာန၊ အပစ်အခတ်ရပ်စဲရေးလက်မှတ်ရေးထိုးထားသည့်ကရင်အမျိုးသားအဖွဲ့အစည်းနှင့် သက်ဆိုင်ရာအရပ် 
ဖက်လူမှုအဖွဲ့အစည်းများအကြား ပူးပေါင်းဆောင်ရွက်မှု လမ်းစဉ်တစ်ခုရှိသည်။ ၎င်းတို့ ပုံမှန်တွေ့ဆုံကြသော်လည်း အချင်းချင်း 
မယုံကြည်မှုများနှင့် သတင်းအချက်အလက်ဖြန့်ဝေမှု ကန့်သတ်ချက်များရှိနေသည်။ အစိုးရနှင့် နားလည်မှုစာချွန်လွှာ(MOU) 
လက်မှတ်ရေးထိုးထားသော အရပ်ဖက်လူမှုအဖွဲ့များသည် မည်သည့် ဆွေးနွေးမှုတွင်မဆို အစိုးရဘက်မှအလိုလို ရပ်တည်ကြမည်ကို 
စိုးရိမ်ကြောင်းကရင်အမျိုးသားအဖွဲ့များမှ ကိုယ်စားလှယ်များက ပြောကြားသည်။

လာဘ်ပေးလာဘ်ယူမှုကို ဖြေရှင်းရန် နည်းလမ်းများ
ဖြစ်လေ့ရှိသော လာဘ်ပေးလာဘ်ယူမှု - ပါဝင်သူများသည် လာဘ်ပေးလာဘ်ယူမှုကို တိုက်ဖျက်ရာတွင် ပွင့်လင်းမြင်သာမှုမရှိခြင်း၊ 
စွမ်းဆောင်ရည်အားနည်းခြင်း နှင့် မက်လုံးမရှိခြင်းစသည့် စိန်ခေါ်မှုများနှင့် ကြုံတွေ့နေရသည်ဟုဆိုသည်။ နိုင်ငံတကာ လာဘ်ပေး 
လာဘ်ယူမှုဆိုင်ရာညွှန်းကိန်းအရ မြန်မာနိုင်ငံသည် ၂၀၁၂ခုနှစ်တွင် ၁၅ မှတ် ရခဲ့ပြီး ၂၀၁၇ ခုနှစ်တွင် အမှတ် ၃၀ အထိသာ 
တိုးတက်ခဲ့သည်။ အမှတ် ၅၀ အောက်သည် လာဘ်ပေးလာဘ်ယူမှု မြင့်နေသည်ကို ရည်ညွှန်းနေပါသည်။ 

ဦးစားပေးမှု ကိစ္စရပ်များနှင့် ဆွေးနွေးထားသော ကြားဝင်ဖျန်ဖြေမှုများ
ဥပဒေပိုင်းဆိုင်ရာအခြေအနေသည် ခိုင်မာသော်လည်း အကောင်အထည်ဖော်ဆောင်ရွက်ခြင်း၊ ဥပဒေသက်ရောက်မှုရှိခြင်း နှင့် 
လေးစားလိုက်နာခံခြင်းတို့တွင် စိန်ခေါ်မှုများ ရှိနေသည်။ ချိတ်ဆက်ဆောင်ရွက်ပြီး ရှေ့ဆက်မည့်နည်းလမ်းများကို ဒေသအဆင့် 
အကောင်အထည်ဖော်ဆောင်ရွက်ခြင်းအား အလေးပေးလျက် မူဘောင်ကိုအခြေခံ၍ အုပ်စုခွဲခြားသတ်မှတ်ထားသည်

ကဏ္ဍအလိုက် မူဝါဒနှင့် ဥပဒေ ရည်ညွှန်းချက် 
•	 မတူညီသော မြေအသုံးချမှုကဏ္ဍများတွင် အဓိပ္ပါယ်သတ်မှတ်ချက်များ တူညီမှု၊ လုပ်ငန်းစဉ်များ အဆက်အစပ်ရှိ၍ 

တခုနှင့်တခု တသမတ်တည်းရှိမှု နှင့် အကျိုးအမြတ်ခွဲဝေရာတွင် မျှတမှုတို့သည် အစိုးရဝန်ထမ်းများ နှင့် ဒေသခံပြည်သူများကို 
သိသာထင်ရှားစွာ အကျိုးရှိစေသည်။ ဥပမာ - သစ်တောဥပဒေ (၁၉၉၂)၊ မြေလွတ်၊ မြေလပ် နှင့် မြေရိုင်း စီမံခန့်ခွဲရေး 
ဥပဒေများ (၂၀၁၂) နှင့် အမျိုးသားမြေအသုံးချမှု မူဝါဒ (၂၀၁၆) တို့တွင် ပါဝင်သော သစ်တောမြေအဓိပ္ပါယ်သတ်မှတ်ချက်ကို 
တူညီစေခြင်းဖြင့် မြေယာခွဲဝေမှုတွင် လစ်ဟာနေသောအရာများကို ပြင်ဆင်ဖြေရှင်းနိုင်မည်ဖြစ်သည်။ ဥပဒေများ သဟဇာတ 
ဖြစ်စေရန် အမျိုးမျိုးသော အမျိုးသားအဆင့်နည်းဗျူဟာများ (ဥပမာ - သစ်တောထွက်ပစ္စည်းကဏ္ဍနည်းဗျူဟာ (၂၀၁၅-
၂၀၁၉)) ၊ အစီအစဉ်များ (ဥပမာ - မြန်မာ့ သစ်တော ပြန်လည် စိုက်ပျိုးခြင်းနှင့် ပြန်လည်ထူထောင်ခြင်းအစီအစဉ် (MRRP)) နှင့် 
သဘောဆန္ဒ အလျောက် ပူးပေါင်းပါဝင် သဘောတူညီမှု  (VPA) လုပ်ငန်းစဉ်အတွက် လိုအပ်ချက်များအား ထည့်သွင်းစဉ်းစားရန် 
လိုအပ်ပါသည်။

အဖွဲ့အချင်းချင်း စေ့စပ်ညှိနှိုင်းခြင်းနှင့် ပူးပေါင်းဆောင်ရွက်ခြင်း
•	 အစိုးရဌာနများအချင်းချင်း စေ့စပ်ညှိနှိုင်းမှု ကောင်းမွန်ခြင်း သည် အလွန်အကျိုးရှိပါသည်။ ဥပမာ - မြေယာအတန်းအစားခွဲခြားခြင်း 

နှင့် စီမံအုပ်ချုပ်မှုတွင် သယံဇာတနှင့် ပတ်ဝန်းကျင်ထိန်းသိမ်းရေးဝန်ကြီးဌာန (MONREC) နှင့် စိုက်ပျိုးရေး၊ မွေးမြူရေးနှင့် 
ဆည်မြောင်းရေးရာဝန်ကြီးဌာန တို့ အချင်းချင်းပူးပေါင်းဆောင်ရွက်လျှင် ဒေသခံများ၏  တရားဝင်မြေပိုင်ဆိုင်ခွင့်ကို ပိုမိုတိုးတက် 
ကောင်းမွန်စေမည်ဖြစ်သည်။ ၀န်ကြီးဌာနများ၏ သက်ဆိုင်ရာမှတ်ပုံတင်သည့် လုပ်ငန်းအစီအစဉ်များလည်း တခုနှင့် တခု 
အချိတ်အဆက်ရှိရန်လိုအပ်ပါသည်။ ဥပမာ - စိုက်ပျိုးရေး၊ မွေးမြူရေးနှင့် ဆည်မြောင်းဝန်ကြီးဌာန လက်အောက်ရှိ လယ်ယာမြ 
စီမံခန့်ခွဲရေးနှင့် စာရင်းအင်းဌာနမှ ထုတ်ပေးသော ( ပုံစံ - ၇) သည် သယံဇာတနှင့် ပတ်ဝန်းကျင်ထိန်းသိမ်းရေးဝန်ကြီးဌာနလက် 
အောက်ရှိ သစ်တောဦးစီးဌာနမှ ထုတ်ပေးသော အစုအဖွဲ့ပိုင်သစ်တောလုပ်ငန်းတည်ထောင်ခွင့် လက်မှတ်တွင် ခွင့်ပြုထားသော 
ရပိုင်ခွင့်များ၊ လုပ်ငန်းအစီအစဉ်များ နှင့် အလွန်ကွာခြားပါသည်။ 

•	 တရားဝင်သစ်တောထွက်ပစ္စည်းများ ဥပဒေနှင့်အညီ ကူးသန်းရောင်းဝယ်ဖွံ့ဖြိုးရေးဆိုင်ရာ ကောင်းမွန်သော သစ်တောစီမံ 
အုပ်ချုပ်လုပ်ကိုင်မှု တိုးမြှင့်ဆောင်ရွက်ခြင်း - သဘောဆန္ဒအလျောက် ပူးပေါင်းပါဝင်သဘောတူညီမှု (FLEGT-VPA) နှင့် 
သစ်တောပြုန်းတီးခြင်းနှင့် အတန်းအစားကျဆင်းခြင်းမှ ကာဗွန်ထုတ်လွှတ်မှုလျှော့ချခြင်း (REDD+) တို့သည် အစိုးရဌာနများနှင့် 
အခြားဆက်စပ်ပတ်သက်သူများကြား ကောင်းမွန်သောဆက်သွယ်မှုနှင့် စေ့စပ်ညှိနှိုင်းမှု လိုအပ်သည်။ ပါဝင်ဆွေးနွေးသူများသည် 
သစ်တောစီမံအုပ်ချုပ်မှုကို စောင့်ကြည့်လေ့လာခြင်းစနစ် (FGMS) ကဲ့သို့ သတင်းအချက်အလက် စီမံခန့်ခွဲမှု လမ်းစဉ်တစ်ခု 
ဖန်တီးထားသင့်ပြီး အစိုးရဌာနများမှ ကိုယ်စားပြု အကြီးအကဲများအပါအဝင် ဆက်စပ်ပတ်သက်သူများအားလုံး ပါဝင်သော 
လုပ်ငန်းအဖွဲ့လည်း ရှိသင့်သည်ဟု ဆွေးနွေးအကြံပြုကြသည်။ ပါဝင်သူအဖွဲ့ဝင်များသည် ထိရောက်စွာ ပါဝင်လုပ်ဆောင်နိုင်ရန် 
လိုအပ်သော အရင်းအမြစ်များ နှင့် ကျွမ်းကျင်မှုများ ရှိရန်လိုအပ်သည်။

•	 တရားဝင်သစ်တောထွက်ပစ္စည်းများ ဥပဒေနှင့်အညီ ကူးသန်းရောင်းဝယ်ဖွံ့ဖြိုးရေးဆိုင်ရာ ကောင်းမွန်သော သစ်တောစီမံ 
အုပ်ချုပ်လုပ်ကိုင်မှု တိုးမြှင့်ဆောင်ရွက်ခြင်း - အရပ်ဖက်လူ့အဖွဲ့ အစည်း (FLEGT CSO) ကွန်ရက် သည် ၎င်းတို့ အဖွဲ့ဝင်များကို 
တရားဝင်သစ်ဖြစ်ကြောင်း စီစစ်အတည်ပြုခြင်းကဲ့သို့ နည်းပညာပိုင်းအပြင် သတင်းအချက်အလက်နှင့် ဗဟုသုတ 
စီမံခန့်ခွဲမှု ကဲ့သို့ လုပ်ငန်းပိုင်းဆိုင်ရာများတွင်ပါ စွမ်းဆောင်ရည်မြင့်အောင် ကူညီပေးထားပါသည်။ ထိုသို့ ပြုလုပ်ခြင်းသည် 
အစိုးရကိုလည်း အထောက်အပံ့ဖြစ်စေသည်။ ၎င်းကွန်ရက်အဖွဲ့သည် FLEGT လုပ်ငန်းစဉ်ကို နည်းပညာထောက်ပံ့ပေးရန် နှင့် 
စောင့်ကြည့်လေ့လာခြင်း ရည်ရွယ်၍ဖွဲ့စည်းခြင်းဖြစ်သည်။ အကြံပြုချက်အနေဖြင့် FLEGT ၊ REDD+ နှင့်အတူ ဖြစ်နိုင်လျှင်  
သယံဇာတတူးဖော်ထုတ်လုပ်မှုများပွင့်လင်းမြင်သာမှုဖော်ဆောင်ရေး ( EITI) အဖွဲ့တို့ ချိတ်ဆက်၍ ကွန်ရက်ဖွဲ့စည်းပြီး 
၎င်းကဲ့သို့သောကွန်ရက်အဖွဲ့သည် အထက်တွင်ဖော်ပြခဲ့သော ဆက်စပ်ပတ်သက်သူအားလုံးပါဝင်သောလုပ်ငန်းအဖွဲ့နှင့် 
တရားဝင် ချိတ်ဆက်သင့်ပါသည်။

သစ်တော သယံဇာတများ စီမံအုပ်ချုပ်မှု နှင့် မြေယာပိုင်ဆိုင်ခွင့်
•	 အစုအဖွဲ့ပိုင်သစ်တောလုပ်ငန်းတိုးတက်အောင်မြင်နေသော်လည်း တနင်္သာရီကဲ့သို့ သစ်တောဧရိယာကျယ်ဝန်းသော 

နေရာများတွင် မျိုးရိုးစဉ်ဆက်နေထိုင်လာကြသောဒေသခံများသည် ၎င်းတို့ မှီခိုနေသောတောများကို တရားဝင်မြေယာ 
ပိုင်ဆိုင်မှု မရှိသေးပါ။ ၎င်းပြဿနာကို အမျိုးသားအစုအဖွဲ့ပိုင်သစ်တောလုပ်ငန်းအစီအစဉ်အရ ဖြေရှင်းနေသော်လည်း  
ပိုမိုအလေးပေးဆောင်ရွက်ရန် လိုအပ်နေသည်။ ပြန်လည်ပြင်ဆင်ထားသော အစုအဖွဲ့ပိုင်သစ်တောလုပ်ငန်း လမ်းညွှန်ချက် 
အတိုင်း ထိထိရောက်ရောက်အကောင်အထည်ဖော်နိုင်ရန် လမ်းညွှန်ပေးခြင်းနှင့် စွမ်းဆောင်ရည်မြှင့်တင်ပေးသည့် 
အစီအစဉ်သည် တစ်ခုသောနည်းလမ်းဖြစ်သည်။ ကနဦးစတင် လုပ်ဆောင်နေသည်မှာ သင်ယူခြင်းနှင့်ဖြန့်ဝေခြင်းတို့တွင်                 
ပံ့ပိုးကူညီရန် ဒေသအဆင့်နှင့် အမျိုးသားအဆင့် အစုအဖွဲ့ပိုင်သစ်တောလုပ်ငန်းကွန်ရက်အဖွဲ့ ဖွဲ့စည်းပြီး မြို့နယ်အဆင့် 
ကွန်ရက်အဖွဲ့ကိုလည်း စမ်းသပ်ဖွဲ့စည်းနေပြီ ဖြစ်သည်။

•	 လမ်းညွှန်ချက်နှင့် စံလုပ်ငန်းအစီအစဉ်များကို အစိုးရဌာနများမှတဆင့် မြှင့်တင်ပေးရမည်ဖြစ်ပြီး  မြေပြင်လိုအပ်ချက်များကို 
ထင်ဟပ်မိစေရန် ပူးပေါင်းပါဝင်မှုနည်းလမ်းများကို အသုံးပြုသင့်သည်။ စီမံကိန်းအကောင်အထည်ဖော်ဆောင်ရာတွင် 
စွမ်းဆောင်ရည်မြှင့်တင်ခြင်း အစီအစဉ်သည် လိုအပ်သည့်နေရာများတွင် ထောက်ပံ့ကူညီပေးသင့်ပါသည်။ 

•	 ကြိုတင်အသိပေးအကြောင်းကြားခြင်း၊ ဆွေးနွေးတိုင်ပင်ခြင်း၊ လွတ်လပ်စွာဆုံးဖြတ်ခွင့်နှင့် သဘောတူညီချက်များရယူခြင်း 
စနစ်(FPIC) သည် အဓိကကျသော နည်းလမ်းတစ်ခုဖြစ်သည်။ ၎င်းတွင် ပတ်ဝန်းကျင်နှင့် လူမှုရေးထိခိုက်မှု အကဲဖြတ်ခြင်းကို 
တရားဝင်လုပ်ဆောင်သည့် နည်းလမ်းများပါဝင်သည်။ ဆက်စပ်ပတ်သက်သူများသည် ၎င်းတို့ ရပိုင်ခွင့်ကို ရှင်းလင်း ပြတ်သားစွာ 
နားလည်ရန်နှင့် လိုအပ်သောစွမ်းဆောင်ရည်များ ရှိရန်လိုအပ်သည်။ ရေရှည်တည်တံ့သော နှစ်ဖက်အကျိုးရှိသည့်ရလဒ်အတွက် 
ဆက်စပ်ပတ်သက်သူများသည် ကြိုတင်အသိပေးအကြောင်းကြားခြင်း၊ ဆွေးနွေးတိုင်ပင်ခြင်း၊ လွတ်လပ်စွာဆုံးဖြတ်ခွင့်နှင့် 
သဘောတူညီချက်များရယူခြင်းစနစ်(FPIC)  ကို သေချာနားလည်သဘောပေါက်   စေခြင်းဖြင့် လုပ်ငန်းစတင်ရန်အရေးကြီးပါသည်။ 

ဆက်စပ်ပတ်သက်သူများ ပါဝင်ခြင်း
•	 ထိရောက်သော ပူးပေါင်းပါဝင်မှုသည် သစ်တောစီမံအုပ်ချုပ်မှုကို အားကောင်းစေသော အဓိကအချက်ဖြစ်ပါသည်။ 

မကြာသေးမီနှစ်များတွင် တိုးတက်မှုများရှိခဲ့သော်လည်း အမြစ်သွယ်နေသည့်အထက်မှ အောက်သို့ ဆုံးဖြတ်ချပေးသည့်စနစ် 
အပါအဝင် စိန်ခေါ်မှုများစွာ ရှိနေသေးသည်။ စနစ်တကျစွမ်းဆောင်ရည်မြှင့်တင်ခြင်းအစီအစဉ်ဖြင့် ဖွဲ့စည်းထားသော 
အရပ်ဖက်လူမှုအဖွဲ့အစည်းကွန်ရက်သည် ၎င်းပြဿနာများကို ပြုပြင်ရာတွင်အကူအညီဖြစ်လိမ့်မည်။ သို့သော် အမျိုးသမီးများ 
နှင့် အဖယ်ကြဉ်ခံအုပ်စုများကဲ့သို့ ဒေသခံပြည်သူများအတွက် မူဝါဒနှင့် ဥပဒေဖွံ့ဖြိုးတိုးတက်ရန် ပေါင်းစပ်လုပ်ဆောင်နိုင်မည့် 
တရားဝင်အခွင့်အာဏာလိုအပ်သည်။

ပွင့်လင်းမြင်သာရှိမှု နှင့် တာဝန်ယူမှု တာဝန်ခံမှု
•	 အဓိက အကြံပြုမှု တစ်ခုမှာ သစ်တောစီမံ အုပ်ချုပ်မှု စောင့်ကြည့်လေ့လာရေး စနစ် ပြုလုပ်ရန် ဖြစ်သည်။ ၎င်းတွင် ဒေသအဆင့်နှင့် 

ဒေသခံပြည်သူများ အဆင့်တွင် သစ်တောနှင့် ဆိုင်သော အချက်အလက်များ ကောက်ယူဖြန့်ဝေခြင်း၊ အမျိုးသားအဆင့်တွင် 
တရားဥပဒေဆိုင်ရာ အချက်အလက်များ ဖြန့်ဝေခြင်း နှင့် နားလည်သဘောပေါက်မှု မြှင့်တင်ရန် အခြားလိုအပ်သော အရာများ 
ဖြန့်ဝေခြင်းတို့ ပါဝင်သည်။ စောင့်ကြည့်လေ့လာခြင်းစနစ်တွင် ထည့်သွင်းထားသော အချက်အလက်များ အားလုံးပါဝင်၍ 
အချက်အလက်များ ရယူနိုင်ရမည်ဖြစ်ပြီး သစ်တောစီမံအုပ်ချုပ်မှုကောင်းမွန် ခိုင်မာရန်အတွက် ဆက်စပ်ပတ်သက်သူများသည် 
အချက်အလက်များကို ထိရောက်စွာ အသုံးပြုနိုင်ရမည်ဖြစ်သည်။ ၎င်းလုပ်ငန်းစဉ်ကို စတင်လုပ်ဆောင်နေသောOneMap နှင့်   
ချိန်ညှိဆောင်ရွက်သင့်ပါသည်။

ဥပဒေ သက်ရောက်မှု
•	 	ယခု ဆွေးနွေးဆဲဖြစ်သော တရားမဝင်သစ်ထုတ်မှုအတွက် ပြင်းထန်သော ပြစ်ဒဏ်သတ်မှတ်ခြင်းကို ဒေသခံပြည်သူများ 

ပါဝင်သည့် ဥပဒေသက်ရောက်မှုဆိုင်ရာ စွမ်းဆောင်ရည်မြှင့်တင်ခြင်းနှင့် ချိတ်ဆက်အကောင်အထည်ဖော်ဆောင်ရွက်ပါကအ
ဟန့်အတား ပိုမိုများပြားနိုင်မည်ဖြစ်ပါသည်။ 

ဆက်စပ်ပတ်သက်သူများ၏စွမ်းဆောင်ရည်
•	 ဖော်ထုတ်ခဲ့သောများပြားလှသည့်ပြဿနာရပ်များကိုပြန်လည်ဖြေရှင်းနိုင်ရန် စနစ်ကျ၍ သေချာညှိနှိုင်းထားသော စွမ်းဆောင် 

ရည်မြှင့်တင်ခြင်း အစီအစဉ်တစ်ခုလိုအပ်သည်။ အဆိုပါအစီအစဉ်တွင် လူမှုအဖွဲ့အစည်းများအား နည်းပညာပိုင်းဆိုင်ရာ 
(ဥပမာ - တရားဝင်သစ်ဖြစ်မှု) နှင့် လုပ်ငန်းပိုင်းဆိုင်ရာကိစ္စရပ်များ (ဥပမာ - စီမံကိန်း စီမံခန့်ခွဲခြင်း) အတွက် ဗဟုသုတနှင့် 
ကျွမ်းကျင်မှု မြှင့်တင်ပေးသည့် အစီအစဉ်များပါဝင်သင့်ပါသည်။ မျိုးဆက်သစ်လူငယ်များနှင့် အမျိုးသမီးများကိုပါ အလေးပေးရန် 
လိုအပ်သည်။

•	 ဒေသအဆင့်တွင် ဆက်စပ်ပတ်သက်သူများ စွမ်းဆောင်ရည်ကို လျော့ကျစေသော အဓိကအကြောင်းအရင်းမှာ သတင်းအချက် 
အလက်ရရှိမှုလက်လှမ်းမမှီခြင်း နှင့် ဥပဒေ နှင့် စည်းမျဉ်းစည်းကမ်း လိုအပ်ချက်များ နားမလည်ခြင်းဖြစ်သည်။ သစ်တော 
စီမံအုပ်ချုပ်မှု စောင့်ကြည့်လေ့လာခြင်းစနစ်သည် သတင်းအချက်အလက်ရရှိမှု ပြဿနာကို ဖြေရှင်းရာတွင် ကူညီနိုင်မည်။ 
သို့သော် ဆက်စပ်ပတ်သက်သူများက သတင်းအချက်အလက်ရယူရန်၊ ဖြန့်ဝေရန်နှင့် ထိရောက်စွာ အသုံးချနိုင်ရန် 
စွမ်းဆောင်ရည်ရှိရန်လိုအပ်သည်။ ဥပမာ - တရားမဝင် လုပ်ဆောင်မှုများအတွက် သစ်တောဦးစီးဌာနက ဒေသခံအခြေပြု 
စောင့်ကြည့်လေ့လာရေးအဖွဲ့များကို ဖွဲ့စည်းပေးလျှင် ဒေသခံများသည် သက်ဆိုင်ရာ ဥပဒေများကို နားလည်လာမည်ဖြစ်ပြီး 
၎င်းဥပဒေများနှင့် ပတ်သက်၍ တုံ့ပြန်မှုလည်း ပေးနိုင်မည်ဖြစ်ပါသည်။ ထို့ကြောင့် အဖယ်ကြဉ်ခံအုပ်စုများအပါအဝင် 
ဒေသခံပြည်သူများသည် အစိုးရဝန်ထမ်းမျာနှင့် ဆက်သွယ်ဆောင်ရွက်ရန် စွမ်းဆောင်ရည်နှင့် မိမိကိုယ်ကိုယုံကြည်မှုရှိရန် 
လိုအပ်ပါသည်။ ၎င်းချိတ်ဆက်ဆောင်ရွက်မှုတွင် ပူးပေါင်းဆောင်ရွက်မှုလုပ်ငန်းစဉ်ကို ပံ့ပိုးကူညီရန် အစိုးရနှင့် အရပ်ဖက်လူမှု 
အဖွဲ့အစည်းများ၏ ကျွမ်းကျင်မှုလည်း လိုအပ်ပါသည်။

RECOFTC’s mission is to enhance capacities for stronger rights, 
improved governance and fairer benefits for local people in 
sustainable forested landscapes in the Asia and the Pacific region.

RECOFTC holds a unique and important place in the world of forestry. 
It is the only international not-for-profit organization that specializes 
in capacity development for community forestry. RECOFTC engages 
in strategic networks and effective partnerships with governments, 
nongovernmental organizations, civil society, the private sector, 
local people and research and educational institutes throughout the 
Asia-Pacific region and beyond. With over 30 years of international 
experience and a dynamic approach to capacity development – 
involving research and analysis, demonstration sites and training 
products – RECOFTC delivers innovative solutions for people and 
forests.

မဲခေါင်သစ်တောများအတွက် ဒေသခံတို့၏အသံ(V4MF)သည် FLEGT-VPA နှင့် REDD+ လုပ်ငန်းစဉ် များအတွက် 
မဲခေါင်ဒေသရှိ သစ်တောများ စီမံအုပ်ချုပ်မှုတိုးတက်ကောင်းမွန်ရန် အစိုးရမဟုတ်သော အဖွဲ့အစည်းများမှပါဝင် 
ပတ်သက်သူများ၏အသံကို မြှင့်တင်ပေးရန်ရည်ရွယ်သော ဥရောပသမဂ္ဂက ထောက်ပံ့ပေးသည့် ၅နှစ် စီမံကိန်း 
ဖြစ်သည်။ ၎င်းစီမံကိန်းကို  RECOFTC - လူနှင့် သစ်တောများဗဟိုဌာနက မဲခေါင်ဒေသရှိ  နိုင်ငံ ၅ နိုင်ငံ ကို 
ဖြတ်သန်းဆက်သွယ်ထားသောနေရာ ၃ နေရာရှိ ဒေသအဆင့်နှင့် နိုင်ငံတော်အဆင့် မိတ်ဖက်အဖွဲ့ ၈ ဖွဲ့နှင့်အတူ အကောင် 
အထည်ဖော်ဆောင်ရွက်နေပါသည်။ 


